Burlatako Udalari buruzko fiskalizazio-txostena, 2010eko ekitaldikoa, Comptos Ganberak egina

I. Sarrera

2011ko ekitaldirako bere jarduera-programari jarraituz, Comptos Ganberak Burlatako Udalaren 2010eko ekitaldiari dagokion Kontu Orokorraren fiskalizazioa egin du.

Burlatako Udalak 18.389 biztanle zeuzkan 2010eko urtarrilaren 1ean.

Udalaren eta haren menpeko erakundeen osaera ondoko grafikoan agertzen da:


[image: image1]
2010eko ekitaldia ixtean, hauek ziren erakunde hauen guztien funtsezko datu ekonomikoak:

· Administrazio Publikoaren arloa:

	Erakundea
	Aitortutako betebeharrak
	Aitortutako eskubideak
	Langileak 2010-12-31n (1)

	Udala
	16.105.912
	17.435.961
	156

	Kirol Patronatua 
	2.072.849
	2.048.615
	34

	Kultura Patronatua
	857.947
	891.036
	5

	Bateratzeko doitzeak
	-1.232.554
	-1.232.554
	 

	Guztira
	17.804.154
	19.143.058
	195


(1) Enplegua sustatzeko programetako 18 langile sartzen dira.
· Sozietate publikoak. 2005ean, Udalak Burlatako Udal Hirigintza Sozietatea (“Sociedad Urbanística Munipal de Burlada SL”) eratu zuen. Kapital guztia Udalarena da. Sozietate horrek ehuneko 51ko parte-hartzea du bitariko sozietate hauetan: 2008an sortutako Ripaberri Desarrollo Urbano SL eta 2010ean sortutako Erripagaña Desarrollo Urbano SL. Bi sozietate hauetan bazkide pribatua bera da. Ondoren sozietatearen funtsezko datuak adierazten dira:

	Enpresa publikoak
	Diru-sarrerak
	Gastuak
	Ekitaldiko emaitzak 
	Langileak 2010-12-31n  

	Burlatako Udal Hirigintzako Sozietatea (“Sociedad Urbanística Municipal de Burlada SL”).
	13.505.366
	8.120.693
	5.384.673
	1

	Ripaberri Desarrollo Urbano SL
	12.810.300
	12.810.300
	0
	-

	Erripagaña Desarrollo Urbano SL
	10.759.041
	10.759.041
	0
	-


Sozietate hauek udal-bulegoetan dute beren egoitza soziala.

2010eko irailean, Burlata eta Atarrabiako Udalek Hilarión Eslava Musika Eskolako Partzuergoko estatutuei hasierako onarpena eman zieten.

Horrez gainera, Burlatako Udala Iruñerriko Mankomunitateko kidea da, eta haren bidez ematen ditu uraren ziklo integralaren zerbitzuak, hiri-hondakin solidoen kudeaketa eta tratamendukoak eta eskualdeko hiri garraiokoak eta Ibai Parkearen kudeaketa. 

Mankomunitateko zerbitzu hauek guztiek eta partzuergoak honako gastu hau eragin dio Udalari:

	Zerbitzuak
	Udalarentzako gastuak 2010ean 

	Musika Eskola
	239.802

	Eskualdeko garraio publikoa
	260.929

	Ibai Parkea
	62.295


Laburbilduz, ematen dituen zerbitzu publiko nagusiak eta haiek emateko modua ondoko taula honetan ageri direnak dira: 

	Udal Zerbitzuak
	Udala
	Merkataritza-sozietate osoa
	Mankomunitatea/

Partzuergoa
	Zerbitzuen kontratuak
	Errentamendua
	Bitariko Merkataritza-sozietatea

	Administrazio-zerbitzu orokorrak
	X
	
	
	
	
	

	Oinarrizko gizarte-zerbitzua
	X
	
	
	
	
	

	Etxez etxeko laguntza-zerbitzua
	X
	
	
	
	
	

	0-3 urte bitarteko haur-eskolak
	
	
	
	X
	
	

	Hirigintza
	X
	X
	
	
	
	X

	Lorategiak
	X
	
	
	
	
	

	Garraio publikoa
	
	
	X
	
	
	

	Uraren ziklo integrala
	
	
	X
	
	
	

	Hiri-hondakinen kudeaketa
	
	
	X
	
	
	

	Liburutegia-Ludoteka
	X
	
	
	
	
	

	Musika Eskola
	
	
	X
	
	
	

	Kontsumitzailearen Arreta zerb.
	
	
	
	X
	
	

	Kaleen eta Bideen mantentze-lanak
	X
	
	
	
	
	

	Kirolak
	X
	
	
	
	
	

	Kirol-jardueren kudeaketa
	X
	
	
	X
	
	

	Udal Kiroldegiak
	X
	
	
	
	X
	

	Babestutako enplegu soziala
	X
	
	
	
	
	

	Diru-bilketa exekutiboa
	
	
	
	X
	
	

	Familien Arreta Zentroa
	X
	
	
	
	
	

	Familien Arreta Zentroko laguntza juridikoa
	
	
	
	X
	
	


Toki-entitate honi aplikatzekoa den araubide juridikoa honako arau hauek osatzen dute, funtsean:

· Nafarroako Toki Administrazioari buruzko 6/1990 Foru Legea.

· Nafarroako Toki Ogasunei buruzko 2/1995 Foru Legea.

· Nafarroako Toki Araubidea Gaurkotzeari buruzko 11/2004 Foru Legea.

· Toki Araubidearen Oinarriak arautzen dituen 7/1985 Legea.

· 251/1993 Legegintzako Foru Dekretua, Nafarroako Administrazio Publikoen Zerbitzuko Langileriaren Estatutuaren Testu Bategina.

· Langileen Estatutuari buruzko 1/1995 Errege Dekretu Legea.

· Kontratu Publikoei buruzko 6/2006 Foru Legea, otsailaren 14ko 1/2007 Foru Legeak toki entitateei buruz ezarritako berezitasunekin.

· Diru-laguntzei buruzko 38/2003 Lege Orokorra.

· Lurraldearen Antolamenduari eta Hirigintzari buruzko 35/2002 Foru Legea.

· Ekainaren 11ko 12/2010 Foru Legea, defizit publikoa murrizteko neurri bereziak Nafarroako Foru Komunitaterako moldatzen dituena.

· Urriaren 26ko 13/2009 Errege Dekretu Legea, Enplegurako eta Tokiko Iraungarritasunerako Estatuko Funtsa sortu zuena.

· Uztailaren 5eko 15/2010 Legea, merkataritza-eragiketen berankortasunaren aurkako neurriei buruzkoa.

· Kontabilitatearen eta aurrekontuen arloan, 1998ko irailaren 21eko 270, 271 eta 272 foru dekretuak, Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak, dira araubide juridikoa ezartzen dutenak.

· Udalaren 2010eko aurrekontuaren exekuzio-oinarriak eta gainerako barne arauak.

Txosten honek sei atal ditu, sarrera hau barne hartuta. Bigarren atalean txostenaren helburuak azaltzen dira eta hirugarrenean egindako lanaren norainokoa. Laugarrenean, Kontu Orokorraz dugun iritzia agertzen da. Bosgarren atalak Burlatako Udalaren eta haren erakunde autonomoen finantza-egoera nagusien laburpena aurkezten du. Seigarren eta azkenekoan, berriz, erakundearen barne-antolaketa eta kontrola hobetzeko egokitzat jotzen ditugun iruzkin, ondorioztapen eta aholkuak biltzen dira, arloen arabera, bai eta Burlada SL Udalaren hirigintza-sozietatearen eta haren partaidetza duten bitariko sozietateen azterketa bat ere.

Halaber, bi eranskin gehitu dira: bata entitatearen organigramarekin eta bestea udalak 2010eko ekitaldiko kontuei buruz eginiko memoriarekin.

Lan hau egiteko eman diguten laguntzarengatik eskerrak eman nahi dizkiegu Udaleko eta haren erakunde autonomoetako langileei, bai eta Burlatako Udalaren Hirigintza Sozietateko langileei ere.

II. Helburua

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Burlatako Udalaren 2010eko ekitaldiko Kontu Orokorraren arauzkotasun-fiskalizazioa egin dugu.

Txostenaren helburua honako gai hauei buruz dugun iritzia azaltzea da:

a) Ea Burlatako Udalaren 2010eko ekitaldiko Kontu Orokorrak irudi zehatza erakusten duen, alderdi esanguratsu guztietan, hots, ondareari, gastu eta diru-sarreren aurrekontuaren likidazioari eta 2010eko abenduaren 31ko finantza-egoerari dagokienez, bai eta data horretan amaituriko urteko ekitaldian eginiko eragiketen emaitzei dagokienez ere, aplikatzekoa den informazio finantzario publikoari buruzko lege-esparruari eta, bereziki, bertan jasotako kontabilitateko printzipio eta irizpideei jarraituz betiere.

b) Burlatako Udalak eta bere erakunde autonomoak 2010ean aurrera izandako jarduerari aplikatzekoa zaion legeriaren betetze-mailaz.
c) Udalak 2010eko abenduaren 31n zuen finantza-egoeraz.
d) Aurretik egindako txostenetan emandako aholkuak noraino bete diren.
Txostenarekin batera, Udalak ezarritako barne kontroleko sistema, sistema administratiboa eta kontabilitate- nahiz kudeaketa-sistemak hobetzeko edota osatzeko egokitzat jotzen diren aholkuak.

III. Irismena 

Comptos Ganberak Burlatako Udalaren 2010eko ekitaldiari dagokion Kontu Orokorraren fiskalizazioa egin du; kontu horrek elementu hauek hartzen ditu bere baitan:

· Entitatearen beraren eta haren erakunde autonomoen kontua: Aurrekontuaren betetze-mailari buruzko egoera-orria, ekitaldiko aurrekontu-emaitza, diruzaintza-gerakina, egoera-balantzea eta emaitzen kontua.

· Burlatako Udal Hirigintza Sozietatearen urteko kontuak –sozietate horren kapital osoa udalarena da–.

· Kontu Orokorraren eranskinak: Udalaren eta haren erakunde autonomoen memoria, kontu bateratua, zorraren egoera, kontu-hartzailetzaren txostena eta bitariko sozietateen balantzeak. 

Partaidetza osoa Udalarena duen bere sozietatearekin duen balantze bateratua ere kontuan sartuta dago.

2010ean Udalaren eta bere erakunde autonomoen jarduera ekonomikoa arautu zuen aurrekontua aurreko urtekoaren luzapena da, egin beharreko aldaketekin.

Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren kontu-ikuskaritzari buruzko printzipioei eta arauei jarraituz eta azterlan honen helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz egin da lan hau, laginen teknika edo kontusail edo eragiketa zehatz hautatuak berrikustekoa aplikatuz, besteren artean. Zehazki, Udalari eta haren erakunde autonomoei dagokienez, aurrekontuen eta finantzen egoera-orrien edukia eta koherentzia aztertu dira, bai eta aplikatu den oinarrizko prozedura administratiboak ere; era berean ebaluatu dira antolaketa, kontabilitate eta barne-kontroleko alderdi nabarmenenak ere. 

Burlata Udal Hirigintza Sozietatearen eta haren partaidetza duten bitariko sozietateen (Ripaberri Desarrollo Urbano SL eta Erripagaña Desarrollo Urbano SL) 2010eko urteko kontuek badute kanpoko kontu-ikuskariek egindako finantzen kontu-ikuskaritzaren txosten bat; haien iritzi profesionala aldekoa da, udal-enpresari buruz izan ezik, salbuespena baita hura. Sozietate hauei dagokienez egin dugun lana, beren eragiketa nagusiek, Tokiko Sektore Publikoko entitateak diren aldetik, aplikatzekoak zaizkien lege-printzipioak, administrazio-kontratazioari dagozkionak, batez ere, eta Udalak kontratazio horiekiko aplikatu behar dituen kontrol-mekanismoak bete dituzten begiratzea izan da batez ere.

IV. Iritzia

Egin dugun lanaren irismena kontuan hartuta, Burlatako Udalaren 2010eko ekitaldiko Kontu Orokorra aztertu dugu. Udalaren erantzukizuna da kontuaren prestaketa eta edukia; txosten honen V. atalean jaso dugu laburbildurik.

Gure lanaren emaitza gisa, honako iritzi hau atera dugu:

IV.1. Udalaren 2010eko ekitaldiko Kontu Orokorra

· Udalaren ondasunen inbentarioa 1995ekoa da, eta haren eguneratzea oraindik ere burutu gabe dago; horregatik, ezinezkoa izan da ibilgetu finkatuaren kontabilitate-saldoa arrazoizkoa den egiaztatzea; saldo hori, 2010eko abenduaren 31n, 89,6 milioikoa zen.

Aipatu dugun salbuespenaren eraginak izan ezik, Udalaren 2010eko ekitaldiko Kontu Orokorrak irudi zehatza erakusten du alderdi esanguratsu guztietan, hots, gastu eta diru-sarreren aurrekontuaren likidazioari,  abenduaren 31ko ondare-egoerari eta bere eragiketen emaitzei dagokienez. Halaber, kontu hori behar bezala interpretatu eta ulertzeko behar den behar besteko informazioa biltzen du, aplikatzekoa den informazio finantzario publikoari buruzko lege-esparruari eta, bereziki, hartan jasotzen diren kontabilitateko printzipio eta irizpideei jarraituz betiere.

Hala ere, Comptos Ganbera honek aditzera eman nahi du Udalak ekipamenduetan inbertsio garrantzitsuak egiteko sozietate instrumentalak erabiltzeak arras nahasten duela Udalak garatutako inbertsio-jarduerari buruz eta bere finantza-egoerari buruz Kontu Orokorrak duen informazioa.

IV.2.Legezkotasuna

Egin dugun lanaren irismena kontuan hartuta, erakunde honen jarduera ekonomiko-finantzarioa, legezkotasun printzipioari jarraituz egin da, oro har, Toki Ogasunei buruzko Foru Legeak diruzaintzako gerakin negatiboa dagoen kasuetarako ezartzen dituen neurriak ez hartzeari dagokiona salbuetsita, eta Udalak Burlatako Udalaren Hirigintza Sozietateari eginiko enkarguen kudeaketa eta izapidetze eskasa alde batera utzita.

IV.3. 2010eko abenduaren 31ko finantza-egoera

2010eko aurrekontua 2009koaren luzapena dela jakinik, Udalak aurkeztu zuen hasierako aurrekontu finkoa 15 milioi eurokoa zen gastuetarako, eta  17,4 milioi eurokoa diru-sarreretarako; hasierako balio hauek 8,7 milioiko aldaketak izan dituzte.

Aitortutako betebeharrak 17,8 milioi eurokoak izatera iritsi dira, eta aitortutako eskubideak, berriz, 19,1 milioi eurokoak dira; horien betetze-maila ehuneko 75 eta ehuneko 73 izan da, hurrenez hurren. 2009rekin alderatuta, ehuneko 9 murriztu dira gastuak; diru-sarrerek, berriz, ehuneko 7 egin hazi dira. 

Gastatu diren 100 eurotatik, helburuotarako erabili da eta honela finantzatu da bakoitza:

	Gastuaren izaera
	Zenbatekoa
	Finantza-bidea
	Zenbatekoa

	Langileak
	48
	Tributu bidezko diru-sarrerak
	40

	Bestelako gastu arruntak
	30
	Transferentziak
	58

	Inbertsioak
	16
	Ondare bidezko diru-sarrerak
	2

	Finantza-zama
	6
	
	

	
	100
	
	100


Eginkizunen sailkapenaren arabera, hiru zerbitzuk kontsumitzen dute Udalaren gastu arrunten ehuneko 71
: segurtasunak eta poliziak, ehuneko 32; etxebizitzak eta hirigintzak, ehuneko 8; eta kulturak eta kirolak, ehuneko 30.

2009rekin alderatuz, inbertsioetako gastuak 1,4 milioi murriztu dira, hau da, ehuneko 33. Inbertsioetako gastu hauek kapitaleko diru-sarrerekin finantzatu dira ia erabat.

Ekitaldiaren aurrekontuko emaitza bateratu doitua positiboa da (milioi bat euro) 2009ko emaitza defizitarioarekin alderatuta (0,8 milioi).

2010eko aurrezki gordina 1,6 milioikoa izan da, aurreko urtean baino ehuneko 124 gehiago. Hazkuntza hori diru-sarrera arruntak ehuneko 5 hazi direlako justifikatzen da (gehienbat diru-laguntzak), gastu arruntak ehuneko bi murriztu diren bitartean (langileenak batez ere).

2010ean aurrezki garbia positiboa bihurtzen da, 0,6 milioiko balio batez, 2009ko 0,3 milioiko zenbateko negatiborekin alderatuta. Azken finean, 2010ean diru-sarrera arruntak funtzionamendu-gastuak eta finantza-zama baino altuagoak izan dira, eta inbertsio berriak finantzatzeko baliabide arruntak sortu dituzte.

Udalaren zorpetze-maila ehuneko 6koa da; ehuneko 10 da muga; horregatik, ehuneko lauko zorpetze berria lortzeko gaitasun ekonomikoa du.

Epe luzerako zorra 2,7 milioikoa zen 2010eko abenduaren 31n (3,6 milioikoa 2009an). Zor bizi hori erakunde honen diru-sarrera arrunt guztien ehuneko 18 da; ehuneko hori gaur egun zor berriak egiteko dagoen legezko muga, ehuneko 75, baino beherago dago. Hala ere, data horretan, Udalak, diruzaintzan dirurik ez zuenez, 2010eko otsailean urtebeterako berritutako kreditu-polizako 2 milioi euro erabili zituen. Era berean, poliza hau 2011ko otsailean berritu zen.

Diruzaintzako guztizko gerakina eta gastu orokorretarako diruzaintzako gerakina negatiboak dira, 0,9 milioi euro eta 4 milioi euro, hurrenez hurren. Azken hau negatiboa da 2003az gero; hala ere ehuneko 21 murriztu da, 2009koarekin alderatuz. Nafarroako Toki Ogasunei buruzko martxoaren 10eko 2/1995 Foru Legeko 230. artikuluak ezartzen du zer neurri aplikatu behar diren diruzaintza-gerakin negatiboko aurrekontua kitatzeko, aurrekontuan oreka bat izateko. Zentzu horretan, udaleko kontu-hartzaileak neurri horiek hartzeko behar larria azpimarratzen du memorian.

Laburbilduz, eta finantza-ikuspegi batetik begiratuta, Burlatako Udalak 2010ean, 2009ko ekitaldiarekin alderatuz, hobekuntzatxo bat erakusten badu ere, finantza-egoera zaila du oraindik ere; likidezia-arazoak ditu eta ez du ziurtasun handirik baliabide berriak sortzeko duen gaitasunari buruz. Comptos Ganberak, bere txostenetan, behin eta berriz aholkatu dio Udalari finantza-bideragarritasuneko plan bat egiteko, eta hartan har daitezela kontuan bai hirigintza-hazkunde berriaren ondorioz eta aplikatzekoa den presio fiskalaren ondorioz ustez etorriko diren diru-sarrerak, bai gastu arruntaren kontroletik heldutako direnak ere, eta har daitezela kontuan, era berean, bai egungo zerbitzuen bai zerbitzu berrien kostua eta hiritarrengan duten eragina eta bere finantza-premiak ere. Aholku horixe bera ematen du udaleko kontu-hartzaileak bere memorian.

IV.4. Aurreko txostenetan Comptos Ganberak emandako aholkuen betetze-maila

Ganbera honen aurreko txostenari dagokionez –2009ko ekitaldiari buruzkoa zen baina 2011ko urtarrilean argitaratu zen–, hartan ematen ziren aholku hauek bete dira edo betetzeko bidean daude: 

· Plantilla organikoa udalaren langileriaren benetako premiekin bat datorren ala ez aztertzea.

· Udal-ondasunak (jabari publikokoak, ondarezkoak eta herri-ondasunak) erregistratzeko prozesua burutzea.

· Burlata eta Atarrabiako “Hilarión Eslava” Musika Eskolaren izaera juridikoa zehaztea.

· Udalarentzako diru-sarrerak ekar ditzaketen jardueren (lizentziak, tasak...) gaineko kontrol- eta ikuskatze-prozedurak ezartzea.

· Kontu Orokorra osatzea, eranskin gisa Ripaberri Desarrollo Urbano SL eta Erripagaña Desarrollo Urbano, SL sozietateei buruzko datuak ere jasoz.

Oraindik betetzeke daude, txosten honen VI. atalean esaten den bezala, aholku garrantzitsu hauek, besteak beste:

· Aurrekontua indarrean dauden legeetan agindutako epeetan onetsi behar da, Udalaren kudeaketa ekonomiko eta finantzariorako tresna gisa erabili ahal izan dadin.

· Nafarroako Toki Ogasunei buruzko martxoaren 10eko 2/1995 Foru Legeko 230. artikuluak ezartzen dituen neurriak aplikatzea, diruzaintza-gerakin negatiboko aurrekontua kitatzeko.

· Behar-beharrezkoa da datozen ekitaldietarako finantza-bideragarritasuneko plan bat egitea, puntok kontuan izanik: Erripagainako unitatearen hirigintza-garapenaren ondorioz aurreikus daitezkeen diru-sarrerak eskuratzea, gastu arrunta kontrolatzea, udalean aplika daitekeen presio fiskala, eman beharreko zerbitzuak –gaur egungoak zein berriak–, haien kostua eta herritarrengan izango duten eragina eta zorpetzeko muga. 

· Burlatako Udalaren Hirigintza Sozietateari eginiko enkarguak behar bezala justifikatzea.

· Udalak bere antolamendua erabakitzeko ahalmena eta egokien irizten dion hirigintza-kudeaketako modua hautatzeko autonomia gorabehera, jarduera hori hirigintza-sozietateen bidez kudeatzeko egungo modua aztertzea, eta kudeaketa modu hori udalak bilatu beharreko interes publikoari ongi egokitzen zaion aztertzea.

Horregatik, eta azken laburpen gisa, Burlatako Udalak finantza-egoera zaila duela eta likidezia-arazo garrantzitsuak dituela ikusten da.

Eraikuntzaren sektorea nozitzen ari den krisi-egoerak, Nafarroako udalen artean banatzeko transferentzien zenbatekoari eta baliabideak sortzeko gaitasunari dagokionez gaur egun ikusten ari diren zalantzek, inbertsio berrien funtzionamendu-gastuek eta udalerri honetan kokatuko den biztanleria berriaren ondorioz eman beharko diren zerbitzuen emendioak izan lezakete eragina finantza-egoera horretan. Horregatik, Udalak bere gastu arruntei eusteko eta baliabide arruntak sortzeko gaitasuna handitzeko balioko dion plan ekonomiko-finantzario bat ezarri behar du, gure iritzian; tarifak eta prezioak zerbitzuaren kostura egokitzea, egiteko inbertsioei lehentasuna ematea, diru-laguntzetarako politika berrikustea, zenbait zerbitzuren tamaina aztertzea, ematen dituen eta nahitaezkoak ez diren zerbitzuek beren burua finantzatzea eta beste zenbait alderditan kudeaketa hobetzeko neurriak hartzea ahaztu gabe, hala ere.

Beste alde batetik, hirigintzaren eremuari dagokionez, Udalak 2006an udal-enpresa publiko bat sortu zuen eremu hori kudeatzeko (Burlatako Udalaren Hirigintza Sozietatea, SL), baina ez zuen bere kudeaketa-baliabide berekiz hornitu. Enpresa horren bidez, alde batetik, inbertsio handiak egin ditu Udalarentzat berarentzat, 9,14 milioi euro guztira –inbertsio horien ustiapena ere enpresa berari esleitzen zaio–; eta, bestetik, bitariko bi sozietate eratu ditu –giza baliabiderik eta kudeaketa-baliabiderik gabeak hauek ere– kudeaketa-komisio baten truke bi sozietateak kudeatzen dituen eta, horrez gainera, 473 etxebizitza babestu eraikitzeko kontratuen esleipenduna den bazkide pribatu berarekin. Bitariko enpresa misto horiek udalaren lur-ondareko lur-zatietan egiten dute eraikuntza-jarduera hori Udalak udal-enpresa publikoari doan utzi eta sozietateok hari erositako lur zatietan.

Comptos Ganberak azkeneko txostenetan behin eta berriro azpimarratu duen bezala, Udalak ongi aztertu beharko luke hirigintza kudeatzeko gaur egungo eredu horrek ongi betetzen ote dituen kudeaketa publikoaren goiburuak izan beharko luketen interes publikoaren, gardentasunaren eta kontrolaren printzipioak.

V. 2010eko kontu orokor bateratuaren laburpena

V.1. 2010eko ekitaldiko aurrekontu bateratuaren betetzearen egoera-orria

Gastuak kapitulu ekonomikoen arabera

	Gastuen kapituluak
	Hasierako kredituak
	Behin betiko kredituak
	Aitortutako betebeharrak 
	Betetzea (%)
	Ordainketak 
	Ordaindua (%)
	Ordaintzeke dagoena
	Ehunekoa, aitorturiko guztiaren gainean

	1 Langile-gastuak
	8.757.289
	9.812.251
	8.611.368
	88
	8.473.741
	98
	137.627
	48

	2 Ondasun arrunten eta zerbitzuen gastuak
	4.047.984
	4.813.921
	4.022.224
	84
	3.331.858
	83
	690.366
	23

	3 Finantza-gastuak
	295.131
	171.421
	143.799
	84
	143.799
	100
	0
	1

	4 Transferentziak
	1.098.434
	1.371.755
	1.189.605
	87
	768.794
	65
	420.811
	7

	6. Inbertsio errealak
	0
	5.841.330
	2.963.964
	51
	2.892.978
	98
	70.986
	16

	8 Finantza-aktiboak
	10.000
	40.000
	13.361
	33
	13.361
	100
	0
	0

	9. Finantza-pasiboak
	830.337
	1.690.118
	859.834
	51
	859.834
	100
	0
	5

	Gastuak, guztira
	15.039.175
	23.740.796
	17.804.155
	75
	16.484.365
	93
	1.319.790
	100


Diru-sarrerak kapitulu ekonomikoen arabera

	Diru-sarreren kapituluak
	Hasierako kredituak
	Behin betiko kredituak
	Aitortutako eskubideak
	Betetzea (%)
	Kobratua
	Kobratua (%)
	Kobratzeke dagoena
	Ehunekoa, aitorturiko guztiaren gainean

	1 Zuzeneko zergak
	3.467.400
	3.467.400
	3.630.218
	105
	3.275.888
	90
	354.330
	19

	2 Zeharkako zergak
	1.200.000
	1.200.000
	1.366.851
	114
	1.344.986
	99
	21.865
	7

	3 Tasak eta bestelako diru-sarrerak
	2.631.908
	2.691.649
	2.617.663
	97
	2.469.786
	94
	147.877
	14

	4 Transferentzia arruntak
	6.617.543
	8.831.697
	7.483.316
	85
	7.254.295
	97
	229.021
	39

	5. Ondare bidezko diru-sarrerak
	281.987
	299.487
	306.148
	102
	210.393
	69
	95.755
	2

	6 Inbertsio errealen besterentzea
	2.688.613
	3.418.613
	0
	0
	0
	0
	0
	0

	7 Kapital-transferentziak
	460.013
	5.729.221
	3.717.025
	65
	3.624.129
	97
	92.896
	19

	8 Finantza-aktiboak
	35.000
	446.019
	21.837
	5
	21.837
	100
	0
	0

	Diru-sarrerak guztira
	17.382.464
	26.084.086
	19.143.058
	73
	18.201.314
	95
	941.744
	100


V.2. Aurrekontu-emaitza bateratua
	Kontzeptua
	2010eko ekitaldia
	2009ko ekitaldia

	+ Aitorturiko eskubide garbiak
	19.143.058
	17.967.469

	-   Aitorturiko betebehar garbiak
	17.804.155
	19.525.783

	= AURREKONTU EMAITZA
	1.338.903
	-1.558.314

	  DOITZEAK
	 
	 

	-  Finantzaketaren desbideratze positiboa G.F.A.
	-726.038
	-193.316

	+ Finantzaketaren desbideratze negatiboa G.F.A.
	381.666
	802.033

	-  Finantzaketaren desbideratze positiboa R.A.
	0
	0

	+ Diruzaintza-gerakinarekin finantzaturiko gastuak
	8.653
	108.139

	= AURREKONTU EMAITZA DOITUA
	1.003.184
	-841.458


V.3. Diruzaintza-gerakinaren egoera-orri bateratua

	Kontzeptua
	2010eko ekitaldia
	2009ko ekitaldia

	+ KOBRATZEKE DAUDEN ESKUBIDEAK
	1.306.962
	1.224.464

	(+) Diru-sarreren aurrekontua: Oraingo ekitaldia
	987.672
	1.064.842

	(+) Diru-sarreren aurrekontua: Itxitako ekitaldiak
	793.971
	721.363

	+ Aurrekontuz kanpoko diru-sarrerak
	213.663
	85.468

	- Bilketa zaileko eskubideak
	-688.344
	-647.209

	- ORDAINTZEKE DAUDEN BETEBEHARRAK
	3.770.587
	4.692.030

	(+) Gastuen aurrekontua: Oraingo ekitaldia
	1.319.789
	2.035.347

	(+) Gastuen aurrekontua: Itxitako ekitaldiak
	52.617
	72.994

	+ Diru-sarreren itzulketa
	45.950
	-

	- Aplikatzeke dauden gastuak
	-4.309
	-19.170

	+ Aurrekontuz kanpoko gastuak
	2.356.540
	2.602.859

	+ DIRUZAINTZAKO FUNTS LIKIDOAK
	1.359.731
	1.137.437

	+ FINANTZIAZIOKO DESBIDERATZE METATU NEGATIBOAK
	187.367
	445.334

	= DIRUZAINTZA GERAKINA, GUZTIRA
	-916.527
	-1.884.795

	Finantzaketa atxikia duten gastuen ondoriozko diruzaintza-gerakina
	304.524
	246.961

	Baliabide atxikien diruzaintza-gerakina
	2.794.232
	2.734.013

	Gastu Orokorretarako diruzaintza-gerakina
	-4.015.283
	-4.865.769


V.4. Egoera-balantze bateratua

AKTIBOA

	
	Deskribapena
	2010
	2009

	A
	IBILGETUA
	96.383.572
	91.806.326

	1
	Ibilgetu materiala
	77.024.699
	72.486.425

	2
	Ibilgetu ez-materiala
	202.252
	119.546

	3
	Erabilera orokorrera bideratutako azpiegitura eta ondasunak
	16.822.436
	16.495.311

	4
	Bidean diren obrak
	1.519.694
	2.112.655

	5
	Herri-ondasunak
	26.794
	26.794

	6
	Finantza-ibilgetua
	567.537
	565.595

	
	Zerga geroratu aktiboak
	220.160
	-

	C
	ZIRKULATZAILEA
	10.129.227
	5.900.174

	9
	Zordunak
	4.486.331
	4.534.876

	10
	Finantza-kontuak
	5.642.896
	1.365.298

	
	AKTIBOA, GUZTIRA
	106.512.799
	97.706.500


PASIBOA

	
	Deskribapena
	2010
	2009

	A
	FUNTS BEREKIAK
	98.753.341
	87.745.612

	1
	Ondarea eta erreserbak
	69.999.154
	69.867.850

	2
	Ekitaldiko emaitza ekonomikoa (etekina)
	6.739.695
	131.304

	3
	Kapitaleko diru-laguntzak
	22.914.492
	17.746.458

	
	Konturako dibidenduak
	-900.000
	0

	C
	EPE LUZEKO HARTZEKODUNAK
	2.733.417
	3.593.251

	4
	Prestamenak, maileguak eta fidantzak eta jasotako gordailuak
	2.733.417
	3.593.251

	D
	EPE LABURRERAKO HARTZEKODUNAK
	5.026.041
	6.367.637

	5
	Itxitako aurrekontuetako hartzekodunak eta aurrekontuez kanpokoak
	5.026.041
	6.367.637

	
	PASIBOA, GUZTIRA
	106.512.799
	97.706.500


V.5. Galera eta irabazien kontua

Ekitaldiko emaitza arruntak

	ZORRA
	 
	 
	HARTZEKOA

	DESKRIBAPENA
	ZENBATEKOA, 2010
	ZENBATEKOA, 2009
	DESKRIBAPENA
	ZENBATEKOA, 2010
	ZENBATEKOA, 2009

	3 Hasierako izakinak
	-
	-
	3 Bukaerako izakinak
	-
	-

	39 Izakinen balio-galtzeen hornidurak  
	-
	-
	39 Izakinen balio-galtzeen hornidura
	-
	-

	60 Erosketak
	-
	12.757
	70 Salmentak
	2.303.813
	2.291.418

	61 Langile-gastuak
	8.658.180
	9.059.126
	71 Ondasunaren eta enpresaren errenta
	566.381
	559.977

	62 Finantza-gastuak
	160.175
	244.929
	72 Produkzioari eta inportazioari loturiko tributuak 
	3.734.012
	3.654.633

	63 Tributuak
	27.853
	29.140
	73 Zerga arruntak, errentaren eta ondasunaren arabera
	836.593
	843.334

	64 Lanak, zuzkidurak eta kanpo zerbitzuak
	4.026.876
	3.614.934
	75 Ekitaldiko emaitzetara aldaturiko diru-laguntzak eta dohaintzak (1)
	5.244.087
	-

	65 Gizarte-prestazioak
	-
	-
	76 Transferentzia arruntak
	7.483.316
	6.897.152

	66 Ustiapeneko diru-laguntzak
	-
	-
	77 Kapitalaren gaineko zergak
	426.464
	245.544

	67 Transferentzia arruntak
	1.213.281
	1.408.323
	78 Bestelako diru-sarrerak
	308.572
	52.025

	68 Kapital-transferentziak
	-
	12.658
	79 Beren helbururako aplikaturiko hornikuntzak
	-
	-

	69 Amortizazio eta horniduretarako zuzkidura, ekitaldikoa
	3.225
	3.225
	79 Beren helbururako aplikaturiko hornikuntzak
	-
	-

	 
	 
	 
	 
	 
	 

	800 Ekitaldiko emaitza arruntak (saldo hartzekoduna)
	6.813.648
	217.271
	800 Ekitaldiko emaitza arruntak (saldo zorduna)
	-
	-

	GUZTIRA
	20.903.238
	14.544.083
	GUZTIRA
	20.903.238
	14.544.083


1) OHARRA: “75 Ekitaldiko emaitzetara aldaturiko diru-laguntzak eta dohaintzak” atalean jaso dira gero Erripagañari saldu zitzaizkion Udalaren lursailen lagapenaren emaitzak.

Ekitaldiko emaitzak 

	ZORRA
	 
	 
	HARTZEKOA

	DESKRIBAPENA
	ZENBATEKOA, 2010
	ZENBATEKOA, 2009
	DESKRIBAPENA
	ZENBATEKOA, 2010
	ZENBATEKOA, 2009

	80 Ekitaldiko emaitza arruntak (saldo zorduna)
	-
	-
	80 Ekitaldiko emaitza arruntak (saldo hartzekoduna)
	6.813.648
	217.271

	82 Ezohiko emaitzak (saldo zorduna)
	2.421
	-
	82 Ezohiko emaitzak (saldo hartzekoduna)
	-
	-

	83 Balore-karteraren emaitzak (saldo zorduna)
	-
	-
	83 Balore-karteraren emaitzak (saldo hartzekoduna)
	-
	-

	84 Itxitako aurrekontuetako eskubide eta betebeharren aldaketa
	71.532
	95.751
	84 Itxitako aurrekontuetako eskubide eta betebeharren aldaketa
	-
	9.784

	89 Etekin garbia, guztira (saldo hartzekoduna)
	6.739.695
	131.304
	89.  Galera garbia, guztira (saldo zorduna)
	-
	-

	GUZTIRA
	6.813.648
	227.055
	GUZTIRA
	6.813.648
	227.055


VI. Iruzkinak, ondorioak eta aholkuak
Ondoren, kudeaketa-arlo garrantzitsuenetako bakoitzerako, gure iritzian, Udalak bere antolaketa-sistemak, prozedurak, kontabilitatea eta barne-kontrola hobetzeko, bereganatu behar dituen ondorio eta aholku nagusiak azaltzen dira.

VI.1. Alderdi orokorrak

2010eko ekitaldiko aurrekontuaren indarraldia 2010eko urtarrilaren 1ean hasi zen, 2009ko ekitaldiko aurrekontuaren luzapen gisa, 2009ko abenduaren 31ko 915/2009 alkatetza-ebazpenaren indarrez.

Udalak ez du diru-laguntzak emateko irizpideak eta prozedura orokorra arautzen dituen diru-laguntzei buruzko ordenantza orokorrik.

Udalaren ondasunen inbentarioa 1995ekoa da, eta gaurkotzeke dago. 2009an Udalaren jabetzakoak ziren lursailak erregistratu ziren, katastroan ageri diren datuen arabera; Udalbatzarrak, 2010eko maiatzaren 27ko bilkuran eguneratze hori onartu zuen 2009ko abenduaren 31tik aurrerako eraginekin;  ondasun hauen balioa 33,5 milioikoa da. 

Erakunde autonomoak beren estatutuaz daude araututa; estatutu horiek, ordea, eguneratzeko premia handia dute. Eguneratze horretan erakunde horien benetako autonomia-maila eta Udalak beren jardueraren inguruan dituen kontrol-mekanismoak zehaztu behar dira, besteak beste. 

Gure aholkuak:

· Urteko aurrekontu bat onestea, Udalaren kudeaketa ekonomiko eta finantzariorako tresna gisa erabili ahal izateko. 

· Diru-laguntzak emateko prozedura arautzen duen ordenantza orokor bat onestea.

· Udalaren ondasun eta eskubide guztien inbentario balioztatua gaurkotzea eta onestea.

· Udal-ondasunak (jabari publikokoak, ondarezkoak eta herri ondasunak) eskrituretan jaso eta erregistratzeko prozesua osatzea.

· Udalaren inbentarioa etengabe gaurkotzea eta kontabilitatearekin lotuta egotea ahalbidetuko duten prozedurak taxutu eta aplikatzea.

· Erakunde autonomoen estatutuak osatu eta gaurkotzea eta erakunde horien autonomia-maila eta Udalaren kontrola islatzea.

VI.2. Langileak

Langileen atalean aitortutako betebehar bateratuek 8,6 milioi euro egiten dute; hau da, 2010ean sortutako gastu guztien ehuneko 48 eta gastu arrunten ehuneko 62. 

2009ko ekitaldiarekin alderatuta, ehuneko 4 murriztu da atal hau, aldi baterako langile gutxiago kontratatu direlako (1,7 milioi 2010ean, 2009an berriz, 2,1 milioi) eta 12/2010 Foru Legearen aginduz langileei ordainsarien murrizketa aplikatu zaielako. 

Langile-gastu finkatuetatik, 7,5 milioi dagozkio Udalari; Udalaren Kirol Patronatuari, 916.153 euro, eta Udalaren Kultura eta Jaietarako Patronatuari, 180.468 euro.

Udalaren eta haren erakunde autonomoen 2010erako plantilla organikoa 2011ko irailaren 8ko udalbatzarrean onetsi zen behin betiko, baina Nafarroako Aldizkari Ofizialean argitaratzeke dago oraindik. 2009ko ekitaldian zehar, zenbait lanpostu huts amortizatu ziren, plantilla organikoa egungo premietara egokitzeko. 2010eko ekitaldian ez zen bat ere amortizatu. Plantilla organiko horretan 177 lanpostuak daude aurreikusita. Horietatik, 70, ia ehuneko 40, aldi baterako beteta daude.
2010eko abenduaren 31n, Udalean 196 pertsonek egiten zuten lan. Hona xehetasunak:

	Langileak
	Kopurua

	Udalbatzarkideak
	1

	Funtzionarioak
	72

	Lan-kontratudun finkoak
	35

	Aldi baterako lan-kontratudunak
	88

	      Guztira
	196


Aldi baterako lan-kontratudunen artean Lantegi Eskola programako 18 lanpostuak daude.

2009ko abenduan enplegatuta zeuden pertsonekin alderatuta, 70 lanpostu murriztu dira guztira, enplegurako gizarte-programetako kontratazioak bukatu direlako.

2010eko ekitaldian, udalbatzarkideek 149.923 euro kobratu zituzten alkatetza-soldataren eta udalbatzarkideen dieten kontzeptupean; horri dagokionez, jaso dituzten dieta horiek ehuneko 80an PFEZtik salbuetsita daudela azpimarratu nahi dugu, 2007ko abuztuko udalbatzarreko akordioaren arabera.

2010ean amaitu ziren aldi baterako lanpostuak betetzeko deialdiak berraztertzen jarraitu dugu, eta ondoriotzat atera dugu modu egokian bete dela indarrean dagoen araudia. 

Gastu horien lagin bat aztertuta, ondoriotzat ateratzen da ordainsariak, oro har, betetako lanposturako erabakitakoak direla, egindako atxikipenak zuzenak direla, eta langileria-gastuak behar bezala kontabilizatuta daudela. 

Hala ere, eta 2009ko ekitaldiari zegokion txostenean dagoeneko esaten zen bezala, Burlatako Udalaren langile funtzionarioentzako eta administrazio-kontratupeko langileentzako Akordioaren 7. artikuluan (langileen promozioa arautzeari buruzkoan) deialdi murriztuei buruzko zenbait alderdi jasotzen dira, ez baitira egokitzen 251/1993 Legegintzako Foru Dekretuko 15. artikuluan ezarritakora.

Azkenik, Udalak ekainaren 11ko 12/2010 Foru Legea, defizit publikoa murrizteko neurri bereziak Nafarroako Foru Komunitaterako moldatzen duena, betetzen duela egiaztatu dugu. Murrizketa hau, ondoko koadroan erakusten den bezala, diruzaintza-gerakin negatiboa murrizteko aplikatu da.

	Gastuen murrizketa
	Udala
	Kirol Patronatua
	Kultura Patronatua

	Enplegatuak
	79.595
	7.627
	3.051

	Udalbatzarkideak
	  4.870
	 
	 

	Guztira
	84.465
	7.627
	3.051


Gure aholkuak:

· Plantilla organikoan aurreikusten diren lanpostuek benetan betetzen direnekin alderatzea eta emaitza aztertzea, plantilla organikoa benetako beharretara egokitzen ote den egiaztatzeko.

· Indarrean dagoen araudiaren testuinguruan, aurrekontuz zuzkituta dauden lanpostu huts guztiak lan-eskaintza publikoan sartzea.

· Udaleko langileen hitzarmeneko 7. artikulua 251/1993 Legegintzako Foru Dekretuko 15. atalean agintzen denera egokitzea, lanpostuak betetzeko deialdietan izaera murriztuaren aplikazioa mugatzeari dagokionez.

VI.3. Ondasun arruntetan eta zerbitzuetan egindako gastuak

Gastu arrunten eta zerbitzuen gastu bateratuak 4 milioikoak izan dira 2010ean, eta haien ehuneko 84 bete da. Hona hemen nola banatzen diren:

	Errentamenduak
	85.557

	Konponketak, mantentze-lana eta kontserbazioa
	769.056

	Materialak, horniketak eta beste
	3.163.635

	Zerbitzuaren ondoriozko kalte-ordainak
	3.976

	Guztira
	4.022.224


Gastu honek ekitaldiko gastu aitortu guztien ehuneko 23 hartzen du, eta eragiketa arrunten gastuen ehuneko 29. 2009. urtearen aldean, ehuneko 10 hazi da.

Guztizko gastu finkatutik, 2,5 milioi dagozkio Udalari; Udalaren Kirol Patronatuari 988.464 euro, eta Udalaren Kultura eta Jaietarako Patronatuari 552.452 euro.

2010eko ekitaldian esleitutako honako kontratazio-espediente hauek egiaztatu ditugu:
	
	Kontratu mota
	Prozedura
	Eskaintzak
	Urteko lizitazioaren zenbatekoa (BEZa kenduta)
	Esleipenaren zenbatekoa (BEZa kenduta)
	2010ean betetako zenbatekoa (BEZa kenduta)

	Haur Hezkuntza Zerbitzuaren Kudeaketa
	Zerbitzu publikoaren kudeaketa
	Irekia 
	2
	433.748
	433.748
	107.050

	Burlatako trafikoaren seinale horizontalak eta bertikalak
	Laguntza
	Irekia, Europar Batasuneko atalasetik beheiti
	5
	59.322
	59.322
	59.152


Azterketa honetatik eta erregistratutako gastuen lagin bati buruz eginiko azterketaren ondorioz, gastu horiek behar diren fakturekin justifikatuta daudela, zuzen kontabilizatu direla eta aplikatzekoa den araudia zentzuz errespetatu dela egiaztatu da. Hala ere, Kultura Patronatuaren kultura-jardueretarako laguntza teknikoko zerbitzu batzuek 2010ean izan duten tamaina kontuan hartuz gero, tamaina horri dagokion kontratazio-prozedura egokia izapidetzea eskatuko lukete.

Gure aholkuak:
· Urteko gastuen bolumena aldez aurretik balioets daitekeen kasuetan, kasuko kontratazio espedienteak izapidetzea.

VI.4. Inbertsioak

6. kapituluan, “Inbertsioak” izenekoan, 2,96 milioiko betebehar aitortu finkatuak agertzen dira 2010ean; ehuneko 51ko betetze-maila izan dela esan nahi du, eta 2010eko aurrekontuan betetako guztiaren ehuneko 17 egiten du. 2009 urtearekin alderatuz, ehuneko 33 murriztu da inbertsioetako gastua. 

2010eko Toki Inbertsiorako Estatu Funtsetik, 1,2 milioi euroko kredituak hartu ditu Burlatako Udalak. Obra horiek 2011n amaitu ziren; horiengatik 2010ean aitortutako betebeharrek 0,7 milioi euro egin zuten. 

Kapitulu honetako gastu-lagin eta Udalaren kontratazio-espediente hauek aztertu dira:

	 
	Kontratu mota
	Prozedura
	Eskaintzak
	Lizitazioaren zenbatekoa (BEZa kenduta)
	Esleipenaren zenbatekoa (BEZa kenduta)
	2010ean betetako zenbatekoa (BEZa kenduta)

	Energia aurrezpena, LED lanparak
	Obrak
	Europar Batasunean publizitaterik egin gabeko prozedura negoziatua
	3
	109.960
	74.467
	111.387

	Udaletxea berritzea
	Obrak
	Europar Batasunean publizitaterik egin gabeko prozedura negoziatua
	8
	393.300
	334.305
	-

	Nogalerara Bidean eta San Juan Kalean zoladura jartzea
	Obrak
	Europar Batasunean publizitaterik egin gabeko prozedura negoziatua
	3
	53.008
	38..046
	-

	Burlatako hainbat kale asfaltatzea
	Obrak
	Irekia, Europar Batasuneko atalasetik beheiti
	5
	308.848
	216.193
	8.913

	“El Soto” Kirol-instalazioak kulunkaz hornitzea eta instalatzea
	Hornidura
	Europar Batasunean publizitaterik egin gabeko prozedura negoziatua
	2
	41.204
	40.485
	45..984

	Burlatako futbol zelaiko hornigarriak
	Hornidura
	Irekia, Europar Batasuneko atalasetik beheiti
	15
	95.529
	65.307
	-

	0tik 3 urtera bitarteko eskolako altzariak
	Hornidura
	Irekia, Europar Batasuneko atalasetik beheiti
	3
	127.147
	114.432
	155..953

	Udaletxeko aurrealdea konpontzeko proiektua


	Laguntza
	Europar Batasunean publizitaterik egin gabeko prozedura negoziatua
	3
	29.872
	29.750
	29.750

	Burlatako argiteria publikoan energia aurrezteko ekimenak
	Obrak
	Irekia, Europar Batasuneko atalasetik beheiti
	4
	288.600
	230.735
	228.807

	Kultur Etxearen estalkian zelula fotovoltaikoak instalatzea
	Obrak
	Europar Batasunean publizitaterik egin gabeko prozedura negoziatua
	10
	217.098
	214.212
	-

	Ermitaberri Ikastetxearen konponketa-lanak
	Obrak
	Irekia, Europar Batasuneko atalasetik beheiti
	9
	204.686
	200.756
	230.147


Aurreko kontratuetan behatutako desbideratzeak dagozkien aldatutako kontratuetan jasota daude.

Egin den berrikuspenak erakutsi duenez, zentzuz errespetatu da kontratazioari buruzko araudia, espedienteak indarrean dagoen kontratazioari buruz aplikatzekoa den araudian exijitzen diren dokumentu eta izapide guztiekin (premia justifikatzeko txostenak, jakinarazpenak, Kontratazio Atarian argitaratu dela egiaztatzea, esleipenen aldaketen bidezko bermeen doitzeak, batez ere) betetzeari dagozkion alderdi formaletan izan ezik. 

Aurrekontuan agertzen diren inbertsioez gainera, Udalak, bere tresna-entea den Burlatako Udalaren Hirigintza Sozietateari –ez du baliabide propiorik– zenbait proiektu batzuk erredaktatzeko eta haien zuzendaritza teknikoaz arduratzeko eta obra batzuk egiteko eginkizuna eman dio. Udalaren memoriako datuen arabera, 2010eko abenduaren 31ra arte, inbertsio nagusi hauek egin ditu Burlatako Udalaren Hirigintza Sozietateak:

	Inbertsioa
	Zenbatekoa

	0tik 3 urtera bitarteko Haur Eskola
	1.913.718

	Obretarako eraikina eta tailer-eskola
	1.821.676

	Igerilekuen ontziak egokitzea
	696.046

	Guztira
	4.431.440


2010eko ekitaldirako, Udalak ez dio formalki inolako jarduerarik enkargatu sozietate horri; hala ere, Udaletxearen alde sozietatea zenbait obra egiten ari da. Era horretan, bukatzeke daude Zaharren Etxeko obrak (kostua guztira 0,64 milioitan balioetsi da), Gazteen Zentrokoak (2,5 milioi) eta Erripagañako futbol zelaikoak (1,6 milioi). Jarduera hauen artean espediente hauek berrikusi ditugu eta ez dugu legezko gorabehera adierazgarririk aurkitu: 

	 
	Kontratu mota
	Prozedura
	Eskaintzak egin dituztenak
	Lizitazioaren zenbatekoa (BEZa kenduta)
	Esleipenaren zenbatekoa (BEZa kenduta)
	2010ean betetako zenbatekoa (BEZa kenduta)

	Zaharren Etxeko proiektua
	Laguntza
	Irekia, Europar Batasuneko atalasetik beheiti 
	20
	50.000
	29.661
	17.500

	Gazteen Zentroa
	Obrak
	Irekia, Europar Batasuneko atalasetik beheiti 
	23
	2.443.470
	2.049.037
	59.815


Azken finean, 2009ko txostenean dagoeneko adierazten zen bezala, ez da inon ageri enkargu/inbertsio bakoitzerako behar den espedientea egin denik –hartan egon behar zuten jasota izapide teknikoak, juridikoak, aurrekontukoak, kontrolekoak eta gastua onestekoak–. Era berean, Udalaren memorian bertan adierazten den bezala, jarduera hauei aplikatzeko dagoen araubide juridiko eta ekonomikoa ere ez da arautu. 

Honen guztiaren ondorioz, lurzoruaren titulartasuna Udalarena dela, baina ekipamenduaren titulartasuna eta egin daitekeen ustiapenarena Udalaren sozietateari esleitzen zaizkiola ikusten dugu.

Laburbilduz, zehaztasunik gabeko egoera juridiko bat ikusten da bai enkarguei berei dagokienez bai udalaren lurzoruan eraikitako ekipamendu horien ustiapenari dagokionez ere.

Gure aholkuak:

· Kontratazio-espedienteak kontratazioari buruz aplikatzekoa den araudian exijitzen diren dokumentu eta izapide guztiekin betetzea.

· Udalak bere hirigintza-sozietateari egiten dizkion enkarguen araubide juridikoa eta ekonomikoa, eta udalaren lurzoruan eraiki diren ekipamenduen ustiapena xeheki arautu beharra dago.

VI.5. Diru-sarrerak 

Ekitaldian aitorturiko eskubide bateratuek 19,1 milioi egiten dute guztira, eta betetze-maila ehuneko 73koa da. Haren betetze-maila apal samarra inbertsio errealen besterentzearen (3,4 milioiko diru-sarrera batzuk zeuden aurreikusita eta ez da inolako kopurutik aitortu) eta kapital-transferentzien (5,7 milioietatik 3,7 aitortu dira guztira) kapituluetako diru-sarreren aurreikuspenak bete ez direlako justifikatzen da.

2009ko ekitaldiaren aldean, diru-sarrerek, guztira, ehuneko 7 egin dute gora. Eragiketa arruntengatiko diru-sarrerek –2010ean guztizko diru-sarrera bateratuen ehuneko 80 ziren– ehuneko 5 egin dute gora, transferentzia arruntengatik funtsean; kapitaleko eragiketetatik eratorriek ehuneko 16 egin dute gora, jasotako kapital-transferentzien igoeragatik, batez ere. Hona zehaztapena, kapitulu ekonomikoen arabera: 

	Diru-sarreren kapituluak
	Aitorturiko eskubideak, 2010
	Aitorturiko eskubideak, 2009
	Aldea, ehunekotan 10/09

	1. Zuzeneko zergak
	3.630.218
	3.674.536
	-1

	2. Zeharkako zergak
	1.366.851
	1.286.015
	6

	3. Tasak, prezio publikoak eta beste diru-sarrera batzuk
	2.617.663
	2.586.037
	1

	4. Transferentzia arruntak
	7.483.316
	6.897.153
	8

	5. Ondare diru-sarrerak
	306.148
	289.778
	6

	Diru-sarrera arruntak (1etik 5era)
	15.404.196
	14.733.519
	% 5

	6. Inbertsio errealen besterentzea
	0
	757.950
	

	7. Kapital-transferentziak
	3.717.025
	2.460.306
	51

	8. Finantza-aktiboak
	21.837
	15.694
	39

	9. Finantza-pasiboak
	0
	0
	 

	Kapitaleko diru-sarrerak eta finantza-auk. (6tik 9ra)
	3.738.862
	3.233.950
	% 16

	Diru-sarrerak guztira
	19.143.058
	17.967.469
	% 7


Ondoko koadro honetan aitortutako eskubideen bilakaera zergaz zerga erakusten da:

	Diru-sarreren kapituluak
	Aitorturiko eskubideak, 2010
	Aitorturiko eskubideak, 2009
	Aldea, ehunekotan 10/09

	Lurraren kontribuzioa
	2.055.328
	2.067.395
	-1

	Ibilgailuak
	836.593
	843.334
	-1

	Lurren balioaren igoera
	426.464
	462.584
	-8

	Jarduera ekonomikoen gaineko zerga
	311.833
	301.224
	4

	EIOZ
	1.366.851
	1.286.015
	6

	Guztira
	4.997.069
	4.960.552
	% 1


Alderik handienak etxebizitzen eskualdatze gutxiago izan delako (lurren balioaren gorakada) eta Ripagainako etxebizitzen promozio berrien eraginez EIOZ igo delako justifikatzen dira. 

Udalak aplikatutako tasak Toki Ogasunei buruzko 2/95 Foru Legeak jartzen dituen tasen tarte ertain-altuan daude, hurrengo koadro honetan ikus daitekeen bezala:

	Tributu-figura
	Udala
	2/1995 Foru Legea

	Hirilur-kontribuzioa 
	0,276
	0,10 - 0,50

	Jarduera Ekonomikoen gaineko Zerga
	1,4
	1 - 1,4

	Lurren balioaren igoera
	
	

	Gaurkotzearen koefizientea
	2,7tik 3ra
	2tik 3,8ra

	Karga-tasa
	12
	8 - 20

	Eraikina, instalazioa eta obrak
	5
	2 - 5


Tasa hauetan ez da aldaketarik izan 2009koekin alderatuta. 

Diru-sarreren aurrekontu bateratuko kontusailen lagin baten gainean eginiko azterketatik ondorioztatu dugu, oro har, egoki izapidetu eta kontabilizatu direla, nahiz eta, 2009ko txostenean azaltzen zen bezala, isunak izapidetzeko prozeduraz kobratutako isunak baizik ez diren jasotzen aurrekontuan.

Gure aholkuak:

· Diru-sarreren aurrekontua, egungo egoera ekonomikoa kontuan hartuta, egiaz dauden aukeren arabera egitea.

· Isunak kudeatzeko prozedura osatzea, kobratzeko dauden isunen zenbatekoa ezagutu ahal izateko.

VI.6. Hirigintza

Udaleko hirigintzaren kudeaketa Udalaren baliabideez baliatuz egiten da, “Hirigintzako eta Obretako” sailaren eskumenen baitan. Sail honetan arkitekto bat, bi aparejadore eta administrazioko hainbat langile daude sartuta, hirigintzari zehazki dagokion kudeaketarako. Ez dago kanpoko ahokularirik alor honetarako.

Burlatako Lurralde Antolamenduari eta Hirigintzari buruzko Plan Orokorra 1991n onetsi zen. Lurraldearen Antolamendu eta Hirigintzari buruzko 35/2002 Foru Legeak hiru urteko epea ezarri zuen –2006ko apirilera bitartekoa– indarrean dauden planeamenduak homologatzeko eta egokitzeko.

 2005eko ekainean, Udaleko Osoko Bilkurak Lurraldearen Erabilerarako Estrategia eta Eredua (LEEE) onetsi zuen, eta Nafarroako Gobernuari igorri zion. Gaur egun, hura noiz onetsiko zain gaude.

2010eko abenduaren 31n, lurzoruaren udal ondarea ez da kudeatu entitatearen gainerako ondasunetatik bereizita, eta ez da sortu ondasun horien sarrerak eta irteerak jasotzeko erregistrorik. Hala ere, 2010ean gabezia hau gainditzeko zenbait gauza egin dira; horrela, udalaren Osoko Bilkurak, 2010eko maiatzaren 27an, Lurzoruaren Udal Ondarearen Erregistroa onetsi zuen formalki.

Bestalde, hirigintzako udal-enpresek gauzatutako jarduerari buruz (ekipamenduetako obrak egitean eta etxebizitzen promozio egin eta eraikitzean gauzatzen da) ikusi dugunez, kudeaketarako eta barne-kontrolerako udal organoek ez dute jarduera horien jarraipen egokirik egiten.

Azkenik, adierazi beharra dago hirigintzaren kudeaketa, Comptos Ganbera honen iritziz, gardentasun eta kontrol maila handienarekin egin behar dela, udal kudeaketako oinarrizko arlo horretan baliabide ekonomiko handiak erabiltzen direlako. Udalak, jarduera hori egiteko, hirigintza sozietateak sortzeak eragotzi egiten du printzipio horiek betetzea, eta zailagoa da hartara antolamendua, udal kudeaketa eta kontrola. Zailtasun hori areagotu egin da, izan ere, udal hirigintzako sozietateak ere hainbat obra garrantzitsu egin baititu Udalarentzako ekipamenduetan, horien titulartasuna (lurrarena izan ezik) eta izan dezakeen ustiapen ekonomikoa sozietate horri dagokiolarik.

Gure aholkuak:
· Hirigintza-planeamendua Lurraldearen Antolamenduari eta Hirigintzari buruzko Foru Legearen zehaztapenen arabera egokitzeko prozesua burutzea.

· Udalaren lurzoru-ondarearen inbentarioa eta erregistroa bereizirik kudeatzea, indarrean dagoen legedian jasota dauden helburuak lortzeko.

· Udalak bere antolamendua erabakitzeko ahalmena eta hirigintza kudeaketako egokien irizten dion modua hautatzeko autonomia gorabehera, jarduera hori hirigintza-sozietateen bidez kudeatzeko egungo modua, eta kudeaketa modu hori udalak bilatu beharreko interes publikoari ongi egokitzen zaion aztertzea.

· Udalak diseinatzea eta aplikatzea Udalaren kapitaleko sozietateei, jarduera orotan, ezarri beharreko finantza- eta eraginkortasun-kontrolerako prozedura juridiko eta teknikoak.

VI.7. Burlatako Hirigintzako Udal Sozietatea, SL

2006ko otsailean, Burlatako Udalaren Hirigintza Sozietatea SL sortu zen, 1,8 milioi euroko kapital sozialarekin eta 664.557 euroko emisio-primarekin. Burlatako Udalak berak jarri zituen diru-zenbateko horiek osorik, diru horretan baloratutako lursail baten lagapenaren bitartez. Laburbilduz, sozietate horren xedea da Udalaren ekintzak eraginkorrak izatea hiriaren birgaitzea bultzatzeko, etxebizitzak eta beste eraikin batzuk sustatzeko, lurzorua urbanizatzeko, egoera txarrean dauden hiri-eremuak zaharberritzeko, eta, orobat, orube eraikigarrien eta horietan eraikitzen diren eraikinen salmentako eta errentamenduko prezioak murriztea.

Burlatako Udalak honako lursailak laga dizkio dohainik Burlatako Udalaren Hirigintza Sozietateari, Erripagañako Udalez Gaindiko Plan Sektorialaren birzatitze-proiektuaren ondorioz, haiek hirigintzaren aldetik kudea ditzan eta etxebizitzen sustapen publikoa egin dezan:

· 2007ko azaroan, honako lursailak: B-2.1, B-2.2, B-2.3 eta B-2.4. 
· 2008ko urrian, honakoak: B.1.2, B.1.3 eta B.1.4.
Etxebizitza-sustapenerako helburuak betetzeko, Burlatako Hirigintza Udal Sozietateak bi deialdi egin ditu lagapen horietako bakoitzerako, beste bazkide pribatu batekiko bitariko sozietateak eraikitzeko asmoz, etxebizitza babestuak sustatu eta eraikitzeko; gorrek lursailak salmenta bidez besterentzea eskatzen zuen, gainera, inplizituki.

Burlatako Udalaren Hirigintza Sozietateak bi sozietateetan duen partaidetza ehuneko 51koa da; bazkide pribatuak –bi sozietatetan bera da, NASIPA, SL–, berriz, gainontzeko ehuneko 49 dauka. Honakoak dira deialdi horien ondoriozko sozietateak:

· B-2.1, B-2.2, B-2.3 eta B-2.4 lursailetarako: “Ripaberri Desarrollo Urbano S.L” enpresak (ikus VI.8 atala) –2008ko ekainean sortu zen–  7,4 milioi euro ordaindu zituen lursail horiengatik. Kudeaketa-portzentajea ehuneko 4koa da.

· B.1.2, B.1.3, eta B.1.4 lursailetarako: “Erripagaina Desarrollo Urbano S.L.” (Ikus VI.9 atala), 2010eko martxoan eratu zen. Lursail horiengatiko eskaintza 7,7 milioi eurokoa izan da; kudeaketa-portzentajea, berriz, ehuneko 0,25ekoa izan da.

Gainera, txosten honen inbertsioei buruzko VI.4 atalean aipatu den bezala, Udalak munta handiko inbertsioak enkargatu izan dizkio Burlatako Udalaren Hirigintza Sozietateari, nahiz eta azken horrek baliabide propiorik ez duen, eta, gainera, proiektu horien kontrola eta gainbegiratzea ere haren esku utzi ditu. Kontratu Publikoei buruzko 6/2006 Foru Legeak, bere esparru subjektiboan jasotzen ditu Nafarroako Toki Entitateak eta haiei lotutako entitateak.  

Eragiketa multzo honen inguruan, Burlatako Udalaren Hirigintza Sozietatearen egoerari buruzko balantzeak 4,4 milioiko saldoa erregistratu zuen 2010eko abenduaren 31n “Higiezinetako inbertsioen” atalean (Udalarentzat egindako eta jada bukatutako ekipamenduengatik) eta Diru-laguntzak, dohaintzak eta legatuak” atalean Udaletxeak doan emandako lursailen balioa jasoz joan da (7,7 milioi). Horrek geroago besterendu egin zituen bitariko sozietateak. 

Burlatako Udalaren Hirigintza Sozietatearen Urteko kontuak, 2010. urteari dagozkionak, kanpoko profesional batek ikuskatu zituen, eta bere iritzia eman zuen, salbuespen honekin:

“2010eko ekitaldiko emaitza-kontuan sozietateak B.2.1 lursailaren baja kontabilizatu du; lursail hori 2008ko ekitaldian Ripaberri Desarrollo Urbano, SL sozietateari saldu zitzaion 2.057.166 eurotan. Enpresa txiki eta ertainentzako Plan Orokorreko 21. arauaren arabera ordea, ondare garbian erregistratu behar da zuzenean, aurreko ekitaldietan gertatu den zerbaiten omisioa baita eta haren inguruko informazioa eskuragarri baitzegoen urteko kontuak formulatu ziren momentuan.”

 Sozietatearen ondare garbia 10,3 milioikoa zen 2010ean eta ez du epe luzeko zorrik. Maniobra-funtsa positiboa du, 3,5 milioikoa.

Sozietatearen gastuak 8,1 milioikoak izan ziren 2010ean; horietatik, guztira, 5,5 milioi beste enpresa batzuek egindako lanentzako hornidurei zegozkien. Langile-gastuak 42.835 eurokoak izan ziren eta enpresak langileei eman zizkien ordainsarietarako izan ziren. 

Diru-sarrerak 2010ean 13,5 milioikoak izan ziren guztira; diru-sarrera horiek funtsean, bat datoz bigarren bitariko sozietateri saldutako lursailen salmentarekin (7,7 milioi) eta emaitzetara aldaturiko diru-laguntzekin (5,5 milioi).

2010eko emaitzak 5,4 milioi euroko irabazia izan du. Horietatik, udalak 0,9 milioi konturako dibidendu modura banatu ditu; gainontzekoa borondatezko erreserbetarako aplikatu da. 2009an emaitza horrek 28.741 euroko galerak izan zituen.

Laburbilduz, udal enpresa publiko batek, berezko kudeaketa-baliabiderik gabe, 9,14 milioi euro inguruko inbertsioak egin ditu Udalarentzat berarentzat. Gainera, lursailen titulartasuna eta ustiapena hari eman zaizkio. Bestalde, bitariko bi sozietatetan duen partaidetza nagusiaren bidez (berezko langilerik gabe eta bazkide pribatu berak kudeaturik) aipatutako bazkide pribatua 473 etxebizitza babestu eraikitzen ari da. Bitariko enpresa horiek udalaren lur-ondareko lur-zatietan egiten dute eraikuntza-jarduera hori Udalak udal-enpresa publikoari doan utzi eta sozietateok hari erositako lur zatietan.

Gure aholkuak:
· Udalaren memoriak jasotzen duen informazioa Burlatako Udalaren Hirigintza Sozietatearen urteko kontuei buruzko emaitzen kontuarekin eta kontu-ikuskatzaileen txostenarekin osatzea  .

VI.8. Ripaberri Desarrollo Urbano, SL

2008ko ekainaren 17an eratu zen Ripaberri Desarrollo Urbano SL sozietatea. Haren kapital soziala 3.100 eurokoa zen, eta kapital sozial horretatik ehuneko 51 Burlatako Udalaren Hirigintza Sozietatearena zen eta ehuneko 49, berriz, bazkide pribatu batena; bazkide horrek ehuneko 4 jasoko zuen kudeaketa-gastuen kontzeptuan (0,8 milioi izan ziren guztira).

Sozietate honen xedea, besteak beste, edozein izaeratako orubeak, lursailak eta finkak erosi, saldu, administratu eta urbanizatzea da, eta batez ere, Burlatako udalerrian etxebizitzak sustatu eta eraikitzea, Erripagañako udalez gaindiko plan sektorialaren esparruan.

Ripaberri Desarrollo Urbano SL hasia da babes ofizialeko 48 etxebizitza eta prezio tasatuko 158 etxebizitza eraikitzen. Nafarroako kontratazio-atariak, 2008ko azaroaren 11n, obra horiek lizitatzeko iragarki bat argitaratu zuen, 20 milioi euroko aurrekontuarekin (BEZik gabe). Ripaberriren sozio pribatua (NASIPA SL) suertatu da 2009an kontratuaren adjudikazio-hartzaile, 19,98 milioiko zenbateko batez (BEZik gabe), eta harena izan zen aurkeztutako eskaintza bakarra.

2010ean NASIPA, SL bazkide pribatuak 11,2 milioiko obra-ziurtagiriak fakturatu zituen.

Ehuneko lauko kudeaketa-gastua, 0,8 milioi inguruko diru-sarrera izango da guztira bazkide pribatuarentzat (behin eraikuntza bukatutakoan).

Ripaberri sozietatearen 2010eko urteko kontuak, kanpoko kontu-ikuskatzaileek egindako ikuskaritza finantzarioko txosten batean aztertu ziren, eta iritzia aldekoa izan zen, salbuespenik gabe.

Sozietate horrek 3.100 euroko ondare garbia du, euroko ekitaldiko emaitza zero, epe luzerako zorra 18,8 milioikoa eta maniobra-funtsa18,8 milioikoa. 

2010eko gastuak 12,8 milioikoak izan dira guztira; horietatik 11,2 milioi aipatu ditugun bazkide pribatuak aurkeztutako obra-ziurtagiriei dagozkien. Sozietate honek ez du langilerik.

Diru-sarrerak 12,8 milioikoak dira, gastuen kopuru berbera, eta bat datoz produktuen izakinen aldaketarekin.

Gure aholkuak:

· Udalaren memoriak jasotzen duen informazioa osatzea Ripaberri Sozietatearen urteko kontuei buruzko emaitzen kontuarekin eta auditoria-txostenarekin.

VI.9. Erripagaña Desarrollo Urbano, SL

2010eko ekainaren 18an, Erripagaña Desarrollo Urbano SL sozietatea eratu zen. Haren kapital soziala 3.100 eurokoa zen, eta kapital sozial horretatik ehuneko 51 Burlatako Udalaren Hirigintza Sozietatearena zen eta ehuneko 49, berriz, bazkide pribatu batena (NASIPA, SL); bazkide pribatu honek ehuneko 0,25a jasoko zuen kudeaketa-gastuen kontzeptu gisa.

Adierazten digutenez, ehuneko hau aldatu egiten da lehengo bitariko sozietateari aplikatzean (ehuneko 4); izan ere, aurrekoa eraikuntzaren sektorearentzat egokia zen garai batean eratu zen; sozietate hau ordea, batez ere eraikuntzaren sektorean gertatu den atzeraldiko garai batean sortu da.

Sozietatearen xedea, besteak beste, edozein izaeratako orubeak, lursailak eta finkak erosi, saldu, administratu eta urbanizatzea da, eta batez ere, Burlatako udalerrian etxebizitzak sustatu eta eraikitzea, Erripagañako udalez gaindiko plan sektorialaren esparruan.

Erripagaña Desarrollo Urbano SL hasia da babes ofizialeko 267 etxebizitza eraikitzen. Horretarako, Nafarroako kontratazio atariak, 2010eko uztailaren 8an, babes ofizialeko etxebizitza horiek eraikitzeko lizitazioaren iragarpena argitaratu zuen, 24 milioi euroko aurrekontuarekin (BEZik gabe). Hona hemen haren xehetasunak:

	 
	Kontratu mota
	Prozedura
	Eskaintzak egin dituztenak
	Lizitazioaren zenbatekoa (BEZa kenduta)
	Esleipenaren zenbatekoa (BEZa kenduta)
	2010ean betetako zenbatekoa (BEZa kenduta)

	Babes ofizialeko 267 etxe eraikitzea
	Obrak
	Irekia
	3
	23.860.631
	19.088.505
	399.878


Espedientean kanpoko bi abokatuk egindako txosten juridiko bat agertzen da, adieraziz bazkide pribatuak aurkez dezakeela bere eskaintza kontratazio-prozesura horretarako, ez baita ikusten “baztertzeko inolako kausa automatikorik gertatzen denik”. Baina, txosten horrexek gehitzen du, kontratazio publikoaren printzipioak bermatzeko, sozietateko Administrazio Kontseiluak  hautaketa-prozesuan eta aipatutako obra burutzekoan eragina duen edozein erabakietan parte hartzeari uko egin behar diola bazkide pribatuak.

Erripagañaren sozio pribatua (NASIPA SL) kontratuaren adjudikazio-hartzailea izan zen 19,1 milioiko kopuru batez (BEZik gabe), ehuneko 37ko bajarekin.

Obra hauen adjudikazioa berrikusi dugu, eta ez dugu inolako legezko gorabeherarik ondorioztatu.

2010ean NASIPA, SL bazkide pribatuak 0,4 milioiko obra-ziurtagiriak fakturatu zituen.

Lan hori guztia etxebizitza hauen esleipen-prozedura berrikusiz burutu da, gai honi dagokionez indarrean dagoen legedia bete dela egiaztatzeko. Ez da inolako gorabehera adierazgarririk ondorioztatu prozesu honetatik.

Erripagaña sozietatearen 2010eko urteko kontuak, kanpoko kontu-ikuskatzaileek egindako ikuskaritza finantzarioko txosten batean aztertu ziren, eta iritzia aldekoa izan zen, salbuespenik gabe.

Sozietate horrek 3.100 euroko ondare garbia du, zero euroko ekitaldiko emaitza, 6,7 milioiko epe luzerako zorra eta 6,8 milioiko maniobra-funtsa. 

2010eko gastuak 10,8 milioikoak izan dira guztira; horietatik 7,7 milioi Burlatako Udalaren Hirigintza Sozietateari erositako lursailei dagozkie eta 1,1 milioi tributuen ordainketari. Sozietate honek ez du langilerik.

Diru-sarrerak 10,8 milioikoak dira, gastuen kopuru bera, eta bat datoz produktuen izakinen aldaketarekin.

Gure aholkuak:

· Udalaren memoriak jasotzen duen informazioa osatzea Erripagaña Sozietatearen urteko kontuei buruzko emaitzen kontuarekin eta auditoria-txostenarekin.

Ignacio Cabeza del Salvador auditorea arduratu da lan honetaz, eta hark proposatuta eman da txosten hau, indarrean dagoen araudiak ezarritako tramiteak bete ondoren.

Iruñean, 2011ko abenduaren 13an.

Lehendakaria: Helio Robleda Cabezas

1. ERANSKINA: BURLATAKO UDALAREN ORGANIGRAMA, 2010

BEHIN-BEHINEKO TXOSTENARI EGINDAKO ALEGAZIOAK

Burlatako Udal Hirigintza Sozietateko aholkulari juridikoak Udal honetako 2010eko ekitaldiko behin-behineko kontuen fiskalizazio-txostenari buruz igorritako oharrak bidaltzen ditut atxikita, behin betiko txostena egiteko aintzat har daitezen.

Burlatan, 2011ko abenduaren 12an.

Alkatea:

TXOSTENARI BURUZKO OHARRAK

Txostenetik bi alderdi edo gogoeta nabarmentzen ditugu:

– Lehenik eta behin, Udalak Burlatako Udal Hirigintza Sozietateari egindako enkarguen aipamenak;

– Bigarrenik, udalaren hirigintzako kudeaketa-ereduari eta kontrol finantzario, juridiko edo teknikoko mekanismoei buruzko gogoetak.

A) Udalak Burlatako Udal Hirigintza Sozietateari egindako enkarguen kudeaketa eta izapidetzea

Gai honi dagokionez, 10. eta 24. orrietan, enkarguei buruz azaltzen da ez dela agertzen espedienteak zabaldu direnik edo izapide teknikoak, juridikoak, aurrekontukoak, kontrolekoak eta gastua onestekoak jaso direnik.

Esan beharra dago txostenak aipatzen dituen eginkizunak Administrazio Publikoetako Kontratuen Foru Legearen 8. artikulukoak edo Nafarroako Foru Administrazioko 15/2004 Foru Legearen 39. artikulukoak edo Nafarroako Toki Administrazioari buruzko Foru Legearen  224.5. artikulukoak direla, dirudienez.

Kasu honetan, ordea, Burlatako Udal Hirigintza Sozietatea Burlatako hirigintzaren garapenerako zerbitzu publikoaren eta zerbitzu ekonomiko integratuen zuzeneko kudeaketa modu bat da. Hori dela-eta, enkarguak udalak Burlatako Udal Hirigintza Sozietateak garatu eta gauza ditzan emandako arau edo agindutzat har daitezke eta egiaz halaxe izan dira. Ez dira izan, beraz, eginkizunak, legearen zentzuan.

Hau da, Udalak sozietateari ematen dizkion oharpenak dira, sozietateak jarduerak bere kontura gauza ditzan.

Hala ere, garbi utzi nahi dugu, etorkizunean mandaturik izango balitz, argiago eta zehatzago eta dokumentazio gehiago erabiliz egingo liratekeela, Ganberak adierazten eta aholkatzen duen bezala.

Ekipamenduei dagokien zehaztasunik gabeko egoera juridikoari buruz, gaur egun izapidetzeak egiten ari dira dagoeneko behin betiko eta seguru dokumentatzeko, aipatu ditugun mandatuen errealitateari dagokion bezala betiere.

B) Udal hirigintzako kudeaketa-eredua, gardentasun handienaren eta jarduera guztien gaineko kontrolaren printzipioari jarraituz.

Alderdi honi dagokionez, azaldu beharra dago, hirigintzaren kudeaketarako eredu publiko horixe islatzen duela, gure iritzian, Udalaren gaur egungo errealitateak; izan ere:

– Hirigintzaren kudeaketa Udalaren esku dago zuzenean, bere administrazio-eskumen osoa duela;

– Burlatako Udal Hirigintza Sozietatea garapen- eta ekonomia-jarduera jakin batzuen kudeaketaz arduratzen da soil-soilik, legezkotasun- eta gardentasun-printzipioei jarraituz eta, bitan, jarduera jakinetarako bitariko sozietate jakin batzuen bitartez (Ekonomia Iraunkorrari buruzko 2/2011 Legearen 37. artikuluak arautzen dituen elkarlan publiko-pribatuko figuren bidez).

Gardentasunean eta kontrolean arreta jarriz, kontuan hartu behar da gaur egun:

a) Sozietatearen gobernu-organoak Udaleko kideek osatzen dituztela;

b) Burlatako Udal Hirigintza Sozietateak Udalari aurkezten dizkiola aurrekontuak eta kontuak;

c) Ordainketen kudeaketa gutxienez bi sinaduren bidez egiten dela;

d) Prozedurei buruzko informazio orokorra, ikuspegi juridiko eta teknikotik, udaleko teknikariek ematen dutela.

Gardentasun- eta kontrol-mekanismo berriak aztertu eta aplikatuko direla aholkua betez.

Burlatan, 2011ko azaroaren 30ean.

Alkatea.

NAFARROAKO COMPTOS GANBERAK AURKEZTUTAKO ALEGAZIOEI EMANDAKO ERANTZUNA

Burlatako Udaleko alkateak behin-behineko txostenari aurkeztutako alegazioak jaso eta aztertuta, uste dugu ez dituztela aldatzen txostenaren ondorioak eta, horrenbestez, txostenean erantsi ditugu eta txostena behin betikotzat jo dugu.

Hala ere, ohar horien inguruan, Ganbera honek aditzera eman nahi du hirigintzako egungo kudeaketa-ereduak ez duela errazten kudeaketarako eta barne-kontrolerako (legezkoa eta ekonomikoa) udal zerbitzuek garapenari eta gauzatzeari buruzko jarraipen egokia egitea.

Iruñean, 2011ko abenduaren 13an.

Lehendakaria: Helio Robleda Cabezas

� Toki entitateek herritarrei ematen dizkieten zerbitzu nagusien kostuak kalkulatzeko Toki Administrazioko Departamentuak garaturiko aplikazio informatikotik eskuratutako datuen arabera.

